
LØGMENN

Eirikur Lindenskov

Fyrsti løgmaður Føroya í 
nýggjari tíð var sambands­
maður. Tað var Andrass 
Samuelsen, formaður Sam­
bandsflokins, sum varð vald­
ur til løgmann í fyrsta lands­
stýrinum, sum varð skipað 
eftir heimastýrislógina í 
1948. 

Í tí landsstýrinum vóru 
umframt Sambandsflokkin 
eisini Javnaðarflokkurin og 
Sjálvstýrisflokkurin. Hetta 
var tann samansetingin, 
sum seinni varð kalla »heim- 
stýrissamgongan«. 

Andrass Samuelsen gavst 
í politikki eftir valið í 1950.

Sambandsflokkurin skip­
aði eisini annað landsstýr­
ið í 1950. Tá var Kristian 
Djurhuus løgmaður. Tað 
samgonguna skipaði Sam­

bandsflokkurin saman við 
Fólkaflokkinum. Í 1954 vóru 
boð eftir Sjálvstýrisflokk­
inum eisini.

Tá Petur Mohr Dam, 
løgmaður, doyði í 1968, tók 
Kristian Djurhuus við aftur 
sum løgmaður. 

Triði løgmaður hjá Sam­

bandsflokkinum var Pauli 
Ellefsen, sum skipaði lands­
stýrið millum Sambands­
flokkin, Fólkaflokkin og 
Sjálvstýrisflokkin í 1981. Tað 
landsstýrið sat fram til 1985. 

Fjórði løgmaður Sam­
bandsfloksins var Ed­
mund Joensen, sum skip­
aði samgongu saman 
við Javnaðarflokkinum, 
Verkamannafylkingini og 
Sjálvstýrisflokkinum í 1994. 
Í 1996 fór Javnaðarflokkurin 
úr samgonguni, og Fólka­
flokkurin kom uppí. 

Fimti løgmaður Sam­
bandsfloksins er Kaj Leo 
Holm Johannesen, sum 
gjørdist løgmaður, tá Javn­
aðarflokkurin, Sambands­
flokkurin og Fólkaflokkurin 
skipaðu samgongu – eftir 
at CHE samgongan millum 
Javnaðarflokkin, Tjóðveldi 

og Miðflokkin slitnaði longu 
eftir átta mánaðir í sep­
tember 2008.

Kaj Leo Holm Johannesen 
helt fram sum løgmður eftir 
valið í 2011, tá hann skipaði 
borgarliga samgongu sam­
an við Fólkaflokkinum, Mið­
flokkinum og Sjálvstýris­
flokkinum. Hann fór frá sum 
løgmaður eftir løgtingsvalið 
í 2015. 

Kaj Leo Holm Johanne­
sen er tann fyrsti sambands­
løgmaður síðani 1954, sum 
hevur megnað at hildið fram 
sum løgmaður aftan á eitt 
løgtingsval. 

Umframt Kristian Djur­
huus og Kaj Leo Holm Jo­
hannesen, so eru tað bara 
Atli Dam, Anfinn Kallsberg 
og Jóannes Eidesgaard, sum 
hava klárað tað.

SAMBANDSFLOKKUR 
HAVT FIMM LØGMENN

Føroya løgmenn 
frá 1948 

 
2015 Aksel V. Johannesen (C)

2011 Kaj Leo Holm Johannesen (B)

2008 Kaj Leo Holm Johannesen (B)

2008 Jóannes Eidesgaard (C)

2004 Jóannes Eidesgaard (C)

2002 Anfinn Kallsberg (A)

1998 Anfinn Kallsberg (A)

1994 Edmund Joensen (B)

1993 Marita Petersen (C)

1991 Atli P. Dam (C)

1989 Jógvan Sundstein (A)

1985 Atli P. Dam (C)

1981 Pauli Ellefsen (B)

1979 Atli P. Dam (C)

1975 Atli P. Dam (C)

1970 Atli P. Dam (C)

1968 Kristian Djurhuus (B)

1967 Petur Mohr Dam (C)

1963 Hákun Djurhuus (A)

1959 Petur Mohr Dam (C)

1955 Kristian Djurhuus (B)

1950 Kristian Djurhuus (B)

1948 Andras Samuelsen (B)

Flokkar og
løgmenn
• 	 Javnaðarflokkurin hevur 

havt løgmann í 30 ár
• 	 Sambandsflokkurin hevur 

havt løgmann í 27 ár
• 	 Fólkaflokkurin hevur 

havt løgmann í 12 ár

Fólka­
flokkurin 
havt 
tríggjar 
løgmenn

Eirikur Lindenskov 

Fyrsti løgmaður umboðandi 
Fólkaflokkin var Hákun 
Djurhuus.

Tað var tá hann skipaði 

sjálvstýrislandsstýrið í 1963. 
Hetta landsstýrið sat tað 
valskeiðið at enda, til Petur 
Mohr Dam tók við aftur sum 
løgmaður í 1967.

Tað skuldu ganga 22 ár, til 

Fólkaflokkurin aftur skipaði 
landsstýri. Tað var í 1989, tá 
Jógvan Sundstein gjørdist 
løgmaður. Hann sat í tvey ár.

Í fullveldislandsstýrin­
um í 1998 gjørdist An-finn 

Kallsberg løgmaður. Hendan 
samgongan helt fram aftan 
á valið í 2002, men slitnaði í 
2004.

Síðani hevur Fólkaflokk­
urin ikki havt løgmann.

Andrass Samuelsen Kristian Djurhuus Pauli Ellefsen Edmund Joensen

Kaj Leo Holm Johannesen

Hákun Djurhuus Jógvan Sundstein Anfinn Kallsberg


